
“Azərbaycan Respublikası vətəndaşının şəxsiyyət vəsiqəsi haqqında” 
Azərbaycan Respublikasının Qanununda dəyişikliklər edilməsi barədə” 

Azərbaycan Respublikası Qanununun tətbiqi haqqında” Azərbaycan 
Respublikası Prezidentinin 2012-ci il 8 fevral tarixli 586 nömrəli  

Fərmanında dəyişiklik edilməsi barədə

Azərbaycan Respublikası Prezidentinin Fərmanı
Azərbaycan Respublikası Konstitusiyasının 109-cu 

maddəsinin 32-ci bəndini rəhbər tutaraq qərara alıram:
1. “Azərbaycan Respublikası vətəndaşının şəxsiyyət 

vəsiqəsi haqqında” Azərbaycan Respublikasının Qanunun-
da dəyişikliklər edilməsi barədə” Azərbaycan Respublika-
sı Qanununun tətbiqi haqqında” Azərbaycan Respublikası  
Prezidentinin 2012-ci il 8 fevral tarixli 586 nömrəli Fərmanının 
(Azərbaycan Respublikasının Qanunvericilik Toplusu, 2012, 
№ 2, maddə 75; 2013, № 12, maddə 1542; 2014, № 5, maddə 
477; 2015, № 10, maddə 1141; 2016, № 8, maddə 1384; 
2017, № 12 (I kitab), maddə 2285; 2018, № 8, maddə 1706; 
2021, № 12, maddə 1417) 3-cü hissəsində “İqtisadiyyat” sözü 
“Daxili İşlər” sözləri ilə əvəz edilsin.

2. Azərbaycan Respublikasının Daxili İşlər Nazir-
liyi, Azərbaycan Respublikasının İqtisadiyyat Nazirli-
yi və Azərbaycan Respublikasının Xarici İşlər Nazirliyi bu 
Fərmandan irəli gələn zəruri tədbirlərin görülməsini təmin 
etsinlər.

3. Azərbaycan Respublikasının Nazirlər Kabineti bu 
Fərmandan irəli gələn digər məsələləri həll etsin.

İlham Əliyev
Azərbaycan Respublikasının Prezidenti

Bakı şəhəri, 27 oktyabr 2022-ci il

Baş nazir Əli Əsədovun  
Qazaxıstana işgüzar  

səfəri başlayıb
Oktyabrın 27-də Azərbaycan Respublikasının 

Baş naziri Əli Əsədov Qazaxıstan Respublikası-
nın Baş naziri Alixan Smailovun dəvəti ilə MDB 
Hökumət Başçıları Şurasının iclasında iştirak 
etmək üçün Astanaya işgüzar səfər edib.

Bərdədə vətəndaş qəbulu  
və sıra baxışı

Azərbaycan Respublikasının Prezidenti İlham Əliyevin tapşırığına 
əsasən, mərkəzi icra hakimiyyəti orqanları rəhbərlərinin şəhər və rayonlarda 
vətəndaşların qəbulu cədvəlinə uyğun olaraq, Daxili İşlər naziri general-
polkovnik Vilayət Eyvazov oktyabrın 26-da və 27-də Bərdə Rayon Polis 
Şöbəsində daxili işlər orqanlarının fəaliyyəti və səlahiyyəti ilə bağlı məsələlərlə 
əlaqədar növbəti qəbul keçirib.

Daxili işlər naziri əvvəlcə ümummilli 
lider Heydər Əliyevin abidəsini ziyarət 
edərək əziz xatirəsini böyük hörmət və 
ehtiramla yad edib, önünə gül dəstəsi 
qoyub.

Daxili İşlər Nazirliyinin mətbuat 
xidmətindən bildirilib ki, sonra ra-
yon polis şöbəsinin inzibati bina-

sında Bərdə, Ağcabədi, Tərtər, Ağ-
dam, Şuşa, Laçın, Beyləqan, Füzuli, 
Xocavənd, Goranboy, Xocalı, Nafta-
lan şəhər və rayonlarının 152 sakinini 
qəbul edən nazir onların polis orqan-
larının fəaliyyəti ilə bağlı müraciətlərini 
dinləyib, problemlərinin operativ həlli 
üçün nazirliyin aidiyyəti baş idarə və 

idarə rəislərinə tapşırıqlar verib. 
Daha sonra general-polkovnik 

V.Eyvazov  bölgə üzrə polis orqanların-
da sıravi və kiçik rəis heyətinə xidmətə 
qəbulla bağlı sıra baxışı keçirib.    

Sıra baxışında ətraf rayonlarda 
yaşayan, polis orqanlarında xidmət 
etmək arzusunda olan gənclər iştirak 
edib. Xidmətə qəbulun şərtlərinə uyğun 
gələn 325 nəfər seçim turunun növbəti 
mərhələsinə buraxılıb ki, onlardan da 
78-i  Vətən müharibəsi iştirakçısı olub.

“Xalq qəzeti”

Milli Məclisin Sədri Özbəkistanda 
MDB PA-nın Səmərqənddə keçirilən 

payız sessiyasında iştirak etmək üçün 
Özbəkistana işgüzar səfəri çərçivəsində 
Milli Məclisin Sədri Sahibə Qafarova 
oktyabrın 27-də bu ölkənin Ali Məclisi 
Senatının sədri Tənzilə Narbayeva ilə 
görüşüb. 

Milli Məclisin Sədrini Özbəkistanda 
salamlamaqdan məmnunluğunu 
bildirən Tənzilə Narbayeva son illər 
iki ölkənin parlamentləri arasın-
da əməkdaşlıq tempinin daha da 
sürətləndiyini vurğulayıb. O, möv-
cud imkanlardan daha fəal istifadə 
olunması, xüsusilə qanun yaradıcı-
lığı sahəsində təcrübə mübadiləsi 
və komitələr arasında əməkdaşlığın 
gücləndirilməsi istiqamətində fikirlərini 
bölüşüb.

Söhbət zamanı Tənzilə Nar-
bayeva ticarət-iqtisadi, nəqliyyat-
kommunikasiya, mədəni-humanitar və 
digər sahələrdə ölkələrimiz arasında 
əməkdaşlığın məmnunluq doğurduğu-
nu vurğulayıb.

Göstərilən qonaqpərvərliyə görə 
təşəkkürünü bildirən Milli Məclisin 
Sədri Sahibə Qafarova xalqlarımızın 
ortaq dəyərləri bölüşməsindən, hər iki 

xalqın Türk dünyasının mühüm parça-
sı olmasından danışıb. O, Azərbaycan 
və Özbəkistan arasında əlaqələrin in-
kişafında dövlət başçılarının qarşılıqlı 
səfərlərinin xüsusi rolunu qeyd edib, bu 
səfərlər zamanı imzalanmış sənədlərin 
iki ölkə arasında strateji əməkdaşlığın 

inkişafı baxımından əhəmiyyətini vur-
ğulayıb. 

Görüşdə Milli Məclisin Sədri tezliklə 
Ermənistanla Azərbaycan arasında 
sülh müqaviləsinin imzalanacağına 
dərin inamını ifadə edib. 

İlham Əliyevə təşəkkür edirəm

Türkiyənin Ədalət və İnkişaf 
Partiyası sədrinin müavini 

Binəli Yıldırım İstanbulda müalicə 
aldığı xəstəxanadan evə buraxılırkən 
mediaya müsahibəsində bildirib: 
“Qəza anından etibarən mənimlə çox 
yaxından maraqlanan, dəstək verən 
dost və qardaş Azərbaycan Prezidenti 
İlham Əliyevə təşəkkür edirəm”.

-
yini deyən AK Parti sədrinin mü-
avini anında helikopterlə Bakı-
ya Mərkəzi Kliniki Xəstəxanaya 
çatdırıldığını, Azərbaycanda edilən 
ilkin müdaxilələrdən sonra isə xüsusi 
təyyarə ilə Türkiyəyə gətirildiyini və 
müalicəsinin burada davam etdirildi-
yini bildirib.

Binəli Yıldırım keçirdiyi bu çətin 
dövrdə dəstək göstərən hər kəsə 
təşəkkürünü bildirərək müalicəsinin 
evdə davam etdiriləcəyini deyib.

“Xalq qəzeti”

Yubiley tədbirləri davam edir
Yeni Azərbaycan Partiyasının (YAP) təsis edilməsinin  

30-cu ildönümü ilə əlaqədar partiyanın Mərkəzi Aparatı 
tərəfindən hazırlanmış və İdarə Heyətinin qərarı ilə 
təsdiq edilmiş Tədbirlər Planına uyğun olaraq silsilə 
tədbirlər davam edir.

Tədbirlər Planı 
çərçivəsində oktyabrın 27-
də partiyanın Nəsimi, Laçın, 
Göyçay və Hacıqabul rayon 
təşkilatları tərəfindən Yeni 
Azərbaycan Partiyasının ya-
radılmasının 30-cu ildönümü 
ilə əlaqədar tədbirlər keçirilib.

Tədbirlərdə ümummil-
li lider Heydər Əliyevin və 
şəhidlərimizin əziz xatirəsi 
dərin ehtiramla yad edilib.

Keçirilən tədbirlərdə 
– Nəsimi rayonunda YAP 
Nəsimi rayon təşkilatının 
sədri Azər Süleyma-
nov, Nəsimi Rayon İcra 
Hakimiyyətinin başçısı Asif 
Əsgərov, Bakı Slavyan Uni-
versitetinin rektoru Anar Na-
ğıyev, Milli Məclisin Səhiyyə 
komitəsinin sədri, YAP Vete-
ranlar Şurasının üzvü aka-
demik Əhliman Əmiraslanov, 
YAP İdarə Heyətinin üzvü 

Azərbaycan Dövlət İqtisad 
Universitetinin rektoru, pro-
fessor Ədalət Muradov, Laçın 
rayonunda YAP Laçın rayon 
təşkilatının sədri İlqar İlyasov, 
YAP İdarə Heyətinin üzvü Asif 
Əsgərli, Milli Məclisin depu-
tatı Mahir Abbaszadə, Laçın 
Rayon İcra Hakimiyyətinin 
başçısı Aqil Nəzərli, Göyçay 
rayonunda YAP Göyçay  ra-
yon təşkilatının sədri Sahib 
Şükürov, Göyçay Rayon İcra 
Hakimiyyətinin başçısı Natiq 
Ağayev, YAP İdarə Heyətinin 
üzvü, Azərbaycan Respub-
likasının Dini Qurumlarla İş 
üzrə Dövlət Komitəsinin sədri 
Mübariz Qurbanlı, YAP İdarə 
Heyətinin üzvü Milli Məclisin 
deputatı Cavid Osmanov, 
Hacıqabul rayonunda YAP 
Hacıqabul rayon təşkilatının 
sədri Elnur Əmirəslanov, 
Milli Məclisin deputatı Malik 

Həsənov, Hacıqabul Rayon 
İcra Hakimiyyətinin başçısı 
Rüstəm Xəlilov, YAP Vete-
ranlar Şurasının sədri, par-
tiyanın İdarə Heyətinin üzvü 
Arif Rəhimzadə və başqaları 
çıxış ediblər.

Çıxışlarda ulu öndər 
Heydər Əliyevin xalqı-
mız qarşısında misilsiz 
xidmətlərindən, Prezident İl-
ham Əliyevin milli maraqlara 
əsaslanan siyasətinin uğurlu 
nəticələrindən bəhs olunub, 
Yeni Azərbaycan Partiyasının 
30 il ərzində keçdiyi zəngin 

və şərəfli inkişaf yoluna nəzər 
salınıb.

Tədbirlərdə YAP sıra-
larına yeni qəbul olunmuş 
şəxslərə üzvlük vəsiqələri 
və partiya fəallarına fəxri 
fərmanlar təqdim edilib.

Bundan əlavə, Tədbirlər 
Planına uyğun olaraq okt-
yabrın 27-də YAP Nizami ra-
yon təşkilatının gənc fəalları 
Heydər Əliyev Mərkəzini 
ziyarət ediblər.

“Xalq qəzeti”

MDB ölkələri xüsusi xidmət orqanları 
rəhbərlərinin iclası

Oktyabrın 26-da Rusiya Federasiyasının paytaxtı Moskva şəhərində MDB-yə 
üzv ölkələrin təhlükəsizlik və xüsusi xidmət orqanları rəhbərləri Şurasının 51-ci 
iclası keçirilib. 

Dövlət Təhlükəsizliyi Xidmətinin 
(DTX) mətbuat xidmətindən bildirilib ki, 
tədbirdə Azərbaycan Respublikası Dövlət 
Təhlükəsizliyi Xidmətinin rəisi general-
polkovnik Əli Nağıyevin və Azərbaycan 
Respublikası Xarici Kəşfiyyat Xidmətinin 
rəisi general-polkovnik Orxan Sultanovun 
başçılıq etdikləri nümayəndə heyətləri iş-
tirak ediblər.

İclasda MDB dövlətlərinin 
təhlükəsizliyinə mümkün təhdidlər, 
bəzi terror təşkilatlarının yenidən 
fəallaşmasının region ölkələrində hökm 
sürən sabitliyə təsirləri, həmçinin infor-
masiya təhlükəsizliyi, kibercinayətkarlıq, 
beynəlxalq terrorçuluq, narkotik 
vasitələrin və psixotrop maddələrin qa-
nunsuz dövriyyəsi, silah qaçaqmalçılığı 

ilə mübarizə barədə geniş fikir mübadiləsi 
aparılmış, qarşılıqlı əməkdaşlıq 
münasibətləri üzrə müvafiq sənədlər im-
zalanıb.

İclas çərçivəsində Rusiya Federasi-
yasının Prezidenti Vladimir Putinin tədbir 
iştirakçıları ilə videoformatda keçirilmiş 
görüşündə Rusiya dövlət başçısı çıxış 
edərək dünyada geosiyasi gərginliklərin 
gündən-günə artdığını, bu vəziyyətin 
Birlik ölkələrinin təhlükəsizliyinə təsirsiz 
ötüşmədiyini vurğulayıb, bu orqanlara 
gələcək fəaliyyətlərində uğurlar arzula-
yıb.

Azərbaycan Respublikasının ərazisində xüsusi karantin 
rejiminin müddətinin uzadılması barədə

“Sanitariya-epidemioloji salamatlıq haqqında” Azərbaycan 
Respublikası Qanununun 25-ci maddəsinə və Azərbaycan Res-
pub-likası Nazirlər Kabinetinin 2020-ci il 28 fevral tarixli 73-1 
nömrəli Qərarı ilə təsdiq edilmiş “Yoluxucu, parazitar və kütləvi 
qeyri-yoluxucu xəstəliklərin əmələ gəlməsi, yaxud yayılması 
təhlükəsi yarandıqda karantin-təşkilat, profilaktika və digər zəruri 
tədbirlərin görülməsi Qaydaları”na əsasən Azərbaycan Respubli-
kasının Nazirlər Kabineti qərara alır: 

1. Koronavirus (COVID-19) infeksiyasının ölkə ərazisində ya-
yılmasının, onun törədə biləcəyi fəsadların qarşısının alınması 
məqsədilə Azərbaycan Respublikasının ərazisində xüsusi karan-
tin rejiminin müddəti 2023-cü il 1 yanvar saat 06:00-dək uzadıl-
sın.

2. “Xüsusi karantin rejimi ilə bağlı əlavə tədbirlər barədə” 

Azərbaycan Respublikası Nazirlər Kabinetinin 2020-ci il 12 sen- 
tyabr tarixli 336 nömrəli Qərarının (Azərbaycan Respublikası-
nın Qanun-vericilik Toplusu, 2020, № 9, maddələr 1209, 1231, 
№ 10, maddələr 1274, 1275, 1278, 1283, 1298, 1314, 1315, 
№ 11, maddələr 1387, 1394, № 12 (V kitab), maddələr 1588, 
1592, 1612; 2021, № 1, maddələr 92, 106, № 3, maddələr 267, 
290, 291, № 4, maddə 403, № 5, maddə 530, № 6 (IV kitab), 
maddələr 683, 692, № 7, maddələr 868, 882, № 8, maddə 974, 
№ 9, maddə 1079, № 10, maddə 1191, № 12, maddələr 1514, 
1524; 2022, № 2, maddə 176, № 3, maddə 258, № 4, maddə 
417, № 6, maddə 673; Azərbaycan Respublikası Nazirlər Ka-
binetinin 2022-ci il 23 avqust tarixli 325 nömrəli Qərarı)  1.1-ci 
bəndində “2022-ci il 1 noyabr” sözləri “2023-cü il 1 yanvar” sözləri 
ilə əvəz edilsin.

 Əli ƏSƏDOV
          Azərbaycan Respublikasının Baş naziri

Bakıda BMT günü keçirilib
Oktyabrın 27-də Bakıda Birləşmiş Millətlər Təşkilatı–Azərbaycan 

tərəfdaşlığının 30-cu ildönümünə həsr olunmuş BMT günü 
keçirilib.

Toplantıda Azərbaycanın Dövlət Himni səsləndirilib. Sonra BMT-nin 
Azərbaycan nümayəndəliyi tərəfindən hazırlanmış “Heç kəsi arxada qoy-
madan” mahnısı nümayiş olunub.

Mərasimdə dövlət və BMT rəsmiləri, diplomatik korpusun və vətəndaş 
cəmiyyətinin nümayəndələri iştirak ediblər.

“Xalq qəzeti”

